
GOUVÈNÈ CUOMO LANSE KANPAY “KONBAT EWOYIN”  

 

Kanpay la prezante PSA, Sitwèb dedye, ak efò sansibilizasyon medya Sosyal  

 

 

Gouvènè Andrew M. Cuomo jodia te lanse yon kanpay “Konbat Ewoyin,” ki deziyen pou enfòme ak edike 

Nouyòkè yo osijè risk ewoyin ak itilizasyon preskripsyon opyat, siy adiksyon, ak resous yo ki disponib pou 

ede. 

 

“Adiksyon Ewoyin ak Opyod te gen enpak sou fanmi yo nan chak kwen nan eta nou an epi vòlè lavi anpil 

Nouyòkè - men jodia nap pran yon lòt etap pwogrè nan batay kont epidemi grav sa a,” Gouvènè Cuomo 

te deklare. “Kanpay konbat ewoyin pral pwopaje pawòl sou danje ki genyen nan itilizasyon dwòg ilegal 

sa, ansanm avèk tretmna ak sèvis sipò ki disponib pou moun yo ki bezwen èd. Jis tankou nouvo lwa ane 

sa ki etann aksè tretman ak medikaman anti sidozaj, kanpay sa konplè e li deziyen pou sove lavi. Mwen 

ankouraje nenpòt moun ki konnen yon moun ki bezwen èd pou atenn li jodia.” 

 

Abi Ewoyin ak opyat te vini yon pwoblèm alaman nan kominote yo atravè Eta New York ak nan peyi a. 

Nan 2013, te genyen 89,269 ka admisyon pou abi opyat ak preskripsyon tretman ewoyin nan Eta New 

York sèlman, yon ogmantasyon de 63,793 nan 2004. Pandan menm peryòd sa a, Nouyòkè yo ki gen laj 

18 a 24 ane te genyen pi gwo ogmantasyon nan admisyon sa yo. Nasyonalman, preske yon mwatye 

milyon moun te rapòte ke yo te abize ewoyin oswa yo te soufri nan depandans ewoyin nan 2012. 

 

Nan mwa Jen 2014, Gouvènè Cuomo te siyen an lwa yon pake lejislativ pou konbat epidemi sa. Pake a 

gen ladan refòm asirans, nouvo modèl swen pou detounen moun yo nan tretman ki baze sou kominote 

ak pou sipòte moun yo apre yo te fin fè tretman an, pèmèt paran yo chèche evalyasyon pou timoun yo 

atravè sèvis divèsyon PINS, ak ekspansyon fòmasyon sidozaj opyat ak ogmantasyon disponibilite a 

naloxone, yon medikaman ki ranvèse yon sidozaj opyat.  

 

Yon eleman enpòtan nan pake lejislatif sa mande Sèvis Biwo Alkòl ak Abi Sibstans Eta New York pou 

devlope ak enplemante yon sansibilizasyon piblik ak kanpay edikasyon. Sèvis Biwo Abi Sibstans ak Alkòl, 

Depatman Sante NYS, ak Sant Sèvis Medya Sevis Jeneral Biwo NYS te travay ansanm pou kreye yon 

kanpay medya a plizyè fasèt sa ki enkli yon nouvo sit entènèt ki fasil pou navige e li vize anvè paran, 

adilt, ak jèn moun yo kap chèche èd ak enfòmasyon konsènan abi ak move itilizasyon ewoyin ak opyat. 

 

Sitwèb, ke ou kapab jwenn nan lyen sa http://combatheroin.ny.gov/, sa ki gen ladan enfòmasyon osijè 

siy avètisman abi ewoyin ak opyat ak move itilizasyon, aksè a Biwo Alkòl ak Sèvis Abi Sistans tretman 

founisè yo, ak oryantasyon pou ede paran yo pale avèk pitit yo ansanm avèk pwofesyonèl swen sante yo 

pale avèk pasyan yo. 

 

Kanpay la egalman gen ladan kat anons sèvis piblik ak mesaj videyo, ki disponib sou lyen sitwèb ki anwo 

a, ki soti de Nouyòkè yo kap pale osijè enpak ewoyin ak lòt opyat sou lavi yo. 

 

Linda Ventura, fondatè Thomas Hope ak yon manman nan konte Suffolk ki te pèdi pitit gason l nan 

sidozaj ewoyin, te deklare, “Mwen fyè dèske mwen te fè pati nan apèl la pou lwa chanje nan NYS pou 

ede elimine epidemi opyat ak ewoyin. Kanpay Gouvènè Cuomo pou remedye a epidemi tronpè sa ak 

pou edike ak dirije fanmi yo ki te aflije avèk maladi sa a akeyi ak apresye .” 

 

Susan Salomone, ko-fondatè Kriz Dwòg nan lakou nou ak yon manman nan Konte Putnam ki te pèdi pitit 

gason l nan yon sidozaj ewoyin te deklare, “Sa a se premye etap nan andige flo sidozaj kap fèt nan Eta 

New York. Mèsi Gouvènè Cuomo ak lejislati a paske ou te rekonèt sa tankou yon epidemi, yon maladi, ak 

yon angajman pou sansibilize nati enpòtan ewoyin ak opyat legal.” 

 

Cortney Lovell nan Young People In Recovery - New York, te deklare, “Kanpay konbat ewoyin se yon bèl 

egzanp de sa ki posib lè kominote a rekonèt yon kriz, ini ansanm pou jwenn yon solisyon e apresa pran 

etap enpòtan pou fè yon chanjman. Avèk sipò Gouvènè Cuomo, lejislatè nou yo, ak biwo eta nou yo, 

kanpay sa pral ogmante sansibilizasyon resous enpòtan ki disponib toupatou nan Eta New York. Mwen 

rekonesan pou m pataje mesaj la ki non sèlman se maladi adiksyon ki repann, men gen espwa atravè 

rekiperasyon.”  

 

Tatiana, yon jèn moun nan Vil New York nan rekiperasyon alontèm, te deklare, “Ewoyin ak nakotik ki 

baze sou opyat te preske pran lavi m. Rekiperasyon reyèl e li te ban mwen vrè libète. Kanpay sa se yon 

zouti pwisan ki pral kreye sansibilizasyon epi fè yon diferans nan lavi moun kap soufri.”  

 

Anne Constantino, PDG Sèvis Horizon Health /Vilaj Horizon nan lwès New York, te deklare, “Epidemi 

ewoyin nan WNY se te yon devastasyon. Nou rekonesan a Gouvènè a pou lidèchip li nan batay pou edike 

piblik la ak pou pote resous ak espwa pou fanmi ki an difikilte yo. Avèk aksyon agresif nou ka sove lavi.”  

 

Kevin M. Connally, Direktè Egzekitif f Hope House Inc. nan Albany, te deklare, “Byenke ewoyin se te yon 

pwoblèm pandan anpil ane, lefèt ke jodia nou wè adolesan yo kap itilize ewoyin e anpil menm enjekte l, 

li boulvèsan anpil. Itilizasyon ewoyin afekte moun tout laj, ras, ak stati sosyo-ekonomik. Mwen aplodi 

Gouvènè Cuomo ansanm avèk aksyon l pou konbat epidemi ewoyin lan.” 

Outreach President Kathy Riddle te deklare, “Epidemi opyat/ewoyin nan Eta New York ap vyole fanmi 

nou yo, lekòl ak kominote yo. Edikasyon, entèvansyon ak tretman kapab sove lavi ak prevni pwochen 

viktim inonsan ak fanmi ki devaste. Mwen aplodi Gouvènè Cuomo pou lidèchip li pou enkli yon kanpay 

sansibilizasyon piblik sou kesyon sa a.” 

 

Bill Bowman, Direktè Egzekitif Konsèy Abi Sibstans ak Alkòl nan Konte Jefferson, te deklare, “Nou aplodi 

desizyon Gouvènè a pou lanse Kanpay Sansibilizasyon Piblik Konbat Ewoyin. Konte Jefferson, tankou pifò 

konte yo nan Eta New York, ap eksperimante yon gwo epidemi ewoyin avèk yon ogmantasyon ki asosye 

avèk arestasyon dwòg, ki gen rapò a krim, apèl sidozaj a premye sekouris yo, ak lanmò sidozaj. Nan pote 

reyalite epidemi sa klè nan zye Nouyòkè yo, pwomote prevansyon ak fason pou jwenn èd, Kanpay pou 

konbat Ewoyin pral definitivman sove anpil vi.” 

 

Jennifer Faringer, MS.Ed., CPPg, Direktè Konsèy Nasyonal sou Depandans Alkòl ak Dwòg nan zòn 

Rochester, te deklare, “Konsèy Nasyonal DePaul sou Depandans Dwòg ak Alkòl nan zòn Rochester 

antyèman apwiye efò NYS OASAS ak Gouvènè Cuomo nan efò yo pou ogmante sansibilizasyon sou risk 

Opyat. Abi Opyat, ki soti souvan nan move itilizasyon /abi medikaman preskripsyon pou doulè gen enpak 

sou lavi jèn NYS yo, fanmi yo, ak kominote nou yo! Travay ansanm an patenarya nou ka fè yon diferans 

nan lavi Nouyòkè yo pou yon NYS ki pi ansante ak pi ansekirite!” 

 

Anplis de kanpay pou Konbat Ewoyin, yo te mete sou pye lòt inisyativ ki gen ladan: 

• SUNY ak CUNY pral pwomote kanpay Konbat Ewoyin sou kanpis kolèj yo e polis ki fòme sou 

kanpis yo ak pèsonèl ijans sou itilizasyon naloxone. 

• 12 Biwo Sant Tretman Adiksyon Abi Sibstans ak Alkòl pral kontinye fòme Nouyòkè yo sou 

itilizasyon naloxone. Anplwaye Sant Tretman Adiksyon yo te deja fòme plis pase 3,200 moun. 

• Elaji fòmasyon naloxone pou premye sekouris yo enkli ofisye lapolis, ponpye, asistan sherif ak 

sèvis dijans. Apeprè 1,100 ofisye lapolis te deja resevwa fòmasyon pou sove lavi.  

• Travay avèk founisè yo nan kominote a pou fòme moun atravè Eta New York pwobableman 

pou temwen sidozaj, enkli anplwaye pwofesyonèl, itilizatè dwòg ak fami yo sou prevansyon 

sidozaj ak itilizasyon naloxone. Jiska dat, plis pase 170 ajans te enskri, yo te fòme 15,000 

moun, e anplis yo te ranvèse 1,000 ka sidozaj. 

• Kreye plis sit eliminasyon medikaman preskripsyon nan eta pou Nouyòkè yo jete an sekirite 

medikaman preskripsyon yo. Depatman Sante te etabli yon pwogram nan tout etabwat pou 

depoze medikaman. Bwat depo yo egalman disponib pandan tout ane a nan katye jeneral 

Twoup Polis Eta nan Batavia, Unadilla, Canandaigua, Latham, East Farmingdale, Ray Brook, 

Oneida, Middletown ak Salt Point. 

 

Moun oswa fanmi ki bezwen èd avèk abi sibstans kapab rele liy telefòn gratis Biwo Sèvis Alkòl ak Abi 

Sibstans Liy HOPE nan 1-877-846-7369 pou pale avèk yon pwofesyonèl medikal ki fòme. Anplwaye Liy 

HOPE la kapab reponn kesyon epi ede moun yo jwenn tretman 24 èdtan pa jou, sèt jou pa semèn. Tout 

apèl yo konfidansyèl.  

 

Pou ede konbat ewoyin ak abi preskripsyon opyat ak move itilizasyon, vizite www.combatheroin.ny.gov 

(#CombatHeroin). 

